
 
18. august 2015  

 

Inatsisartut suleriaasianni § 37 naapertorlugu Naalakkersuisunut apeqqutit matumuuna imaattut 

saqqummiuppakka: 

 

Apeqqutit: 

1. Takornarialerisut nunatta avataaninngaanneersut aasaanerani takornarianut 

angallassisartut qassiuppat? 

2. Kikkunnit nakkutigineqartarpat? Qanorlu akissarsiaqartinneqartarpat? 

3. USA-minngaanneersut Tuluillu nunaanneersut, aamma nunani allaninngaan-

neersut akuersissuteqaqqaaratik qanoq sivisutigisumik Kalaallit Nunaanniissin-

naatitaappat? 

4. Nunatsinni takornariaqarnikkut ilinniarsimasut ilinniakkaminnik qanoq pitsaati-

gisumik atugassaqartitaappat? 

 (Inatsisartuni ilaasortaq Laura Táunàjik, Siumut) 

 

Tunngavilersuut: 

Aasaanerani takornarissat tikeraruttorfiisa nalaanni, nunani allaneersut takornarialeriartorlutik 

nunatsinniittartut takussaaleriartorput. Nunatsinnili takornarialerinermik ilinniagaqarlutik naammas-

sinnissimasut atugaanerat apeqqusernarsinnaalluni.  

 

Nunatsinni ilinniarluarsimasut atorluarneqarnissaat pingaarnerpaajusariaqaraluarpoq. 

Allaninngaanniilli tikerartut immikkut killilersimaarfigineqanngikkunik nunatsinniit aningaasanik 

annissuineq ingerlaannavittussaavoq. 

 

Takornariaqartitsineq nunatsinni sukarsuit pingaarutillit ilaattut inissisimavoq, taamaattumik nuna-

qavissut atorluarneqarnerusinnaaneri nunatsinnut iluaqutaaginnartussaavoq. Periarfissallu pilersaa-

rusiorluagaavallaannginneri peqqutaanik inuusuttut maani nunatsinneersut tunngavimmikkut pitsaa-

nerpaamik atorluarneqanngillat.  

 

Kissaatigaara apeqquteqaatima ullut suliffiusut qulit iluanni akineqarnissaat 

 

 


